Në bazë të nenit 31-b paragrafit (7) të Ligjit për Arsimin e Mesëm (Gazeta Zyrtare e Republikës së Maqedonisë nr. 44/95, 24/96, 34/96, 35/97, 82/99, 29/02, 40/03, 42/03, 67/04, 55/05, 113/05, 35/06, 30/07, 49/07, 81/08, 92/08, 33/10, 116/10, 156/10, 18/11, 42/11, 51/11, 6/12, 100/12, 24/13, 41/14, 116/14, 135/14, 10/15, 98/15, 145/15, 30/16, 127/16, 67/17 dhe 64/18 dhe "Gazeta Zyrtare e Republikës së Maqedonisë së Veriut" nr. 229/20 dhe 78/25), ministrja e Arsimit dhe Shkencës solli
RREGULLORE

PËR MËNYRËN E KËSHILLIMIT PËR KARRIERË 
DHE PËR ZGJEDHJEN E KËSHILLTARIT TË KARRIERËS PËR NXËNËSIT

Neni  1

                Kjo rregullore përcakton mënyrën e këshillimit për karrierë  dhe përzgjedhjen e  këshilltarit të karrierës për nxënësit.
Mënyra e këshillimit për karrierë të nxënësve

                                                                   Neni 2

Këshilltari i karrierës, në bashkëpunim me ekipin e këshillimit për  karrierë, përgatitë program vjetor për këshillim të karrierës, i cili është pjesë përbërëse e programit vjetor të punës së shkollës.

Programi për këshillim të karrierës duhet të merrë parasysh edhe nevojat e bashkësisë lokale dhe të tregut të punës, në përputhje me të dhënat dhe informacionet e disponueshme.

          Programi vjetor për këshillim të karrierës publikohet në tabelën e shpalljeve dhe/ose në faqen e internetit të shkollës.

Zbatimi i këshillimit për karrierë

Neni  3

           Këshilltari i karrierës zbaton këshillimin për karrierë në mënyrën në vazhdim:

- bashkëpunon me ekipin e këshillimit për karrierë,

- ofron informacion cilësor dhe të përditësuar mbi mundësitë e orientimit për karrierë përmes arsimimit të mëtejshëm dhe qasjes në tregun e punës,

- bënë vlerësim për të identifikuar dhe për t'iu përgjigjur në mënyrë të përshtatshme nevojave për këshillim dhe zhvillim të karrierës të secilit nxënës,

- mban evidencë të vazhdueshme të këshillave individuale dhe pjesëmarrjes së të gjithë nxënësve në procesin e këshillimit dhe orientimit në karrierë për arsimim të mëtejshëm dhe/ose akses në tregun e punës,
- u ofron udhëzime mësimdhënësve për lidhjen e përmbajtjeve mësimore me këshillimin në karrierë dhe nxjerrjen në pah të përfitimeve të njohurive dhe aftësive të fituara me zhvillimin e mëtejshëm të  karrierës së nxënësve,
- bashkëpunon me punëdhënësit me qëllim që nxënësit të njihen me proceset e punës, punësimit dhe aftësitë e nevojshme në një vend të caktuar pune,
- bashkëpunon me institucionet dhe organizatat arsimore me qëllim që t’i orientojë nxënësit  drejt arsimit të mëtejshëm,

- organizon këshillim profesional në grup dhe individual për nxënësit në bashkëpunim me punëdhënësit dhe institucionet, drejtorit arsimore,

- mban  plan individual të karrierës për nxënësin,

- organizon trajnime dhe punëtori mbi planifikimin e karrierës, zhvillon teste për vetëvlerësim dhe zhvillim të aftësive, ofron informacione mbi profesione të ndryshme dhe mundësi arsimore dhe ndihmon nxënësit të zhvillojnë plane personale të karrierës,
-  merr pjesë në punën e organeve profesionale të shkollës dhe ndihmon në punën e organizatave dhe bashkësive të nxënësve,
-  bashkëpunon me organet profesionale të shkollës, bashkëpunon me prindërit individualisht dhe përmes takimeve me prindër, dhe

- organizon "Ditët e Karrierës".

Monitorimi dhe vlerësimi i procesit të orientimit në karrierë kryhet nëpërmjet përdorimit të mjeteve të strukturuara si pyetësorë, intervista, formularë vetëvlerësimi, si dhe nëpërmjet platformave elektronike, aty ku është e aplikueshme. Informacionet e mbledhura do të përdoret për analizë, raportim dhe identifikim të praktikave të mira, me qëllim përmirësimin e vazhdueshëm të programit të orientimit në karrierë dhe përshtatjen e tij me nevojat e nxënësve dhe shkollës.

Evidenca e pjesëmarrjes së nxënësve në procesin e këshillimit për karrierë mbahet në formularin e dhënë në Shtojcën nr. 1, i cili është pjesë përbërëse  e kësaj rregullore.

           Plani individual i karrierës së nxënësit  plotësohet në formularin e dhënë në Shtojcën nr. 2, i cili është pjesë përbërëse e kësaj rregullore.
Ndjekja e  karrierës së mëtejshme të nxënësit

Neni 4

Këshilltari për karrierë, në bashkëpunim me udhëheqësin e klasës dhe shërbimin profesional të shkollës, monitoron rrugën e mëtejshme të karrierës së nxënësit brenda gjashtë muajve pas përfundimit të arsimit të mesëm.

        Ndjekja realizohet me qëllim të grumbullimit të informacioneve  nëse nxënësi:

     -  ka vazhduar arsimin e tij dhe në cilin fakultet ose institucion të arsimit të lartë;

-  është  punësuar  dhe në cilin sektor (publik ose privat);

- është i kënaqur me zgjedhjen e tij të karrierës dhe

- ka marrë mbështetje të dobishme nga këshillimi i karrierës i realizuar në shkollë.

           Informacionet nga paragrafi 2 i këtij neni futet në seksionin "Ndjekja e rrugës së mëtejshme të karrierës" të Planit Individual të Karrierës së nxënësit, i cili është pjesë përbërëse e Shtojcës nr. 2 të këtyre rregulloreve dhe shërben për të përmirësuar këshillimin dhe udhëzimin e karrierës së nxënësve në shkollë.

Mënyra e përzgjedhjes së këshilltarit të  karrierës

Neni 5

Këshilltari i karrierës zgjedhet nga radhët e mësimdhënësve në shkollë, të punësuar me kohë të pacaktuar pune, i cili përcaktohet nga drejtori i shkollës, me propozim të këshillit të mësimdhënësve 

Numri i këshilltarëve të karrierës

Neni 6

Çdo shkollë ka të paktën një këshilltar të karrierës.

Kriteri bazë për numrin dhe angazhimin e këshilltarëve të karrierës është numri i nxënësve në shkollë.

Numri i këshilltarëve të karrierës përcaktohet si vijon:

- në  shkollë deri në 350 nxënës, zgjedhet një këshilltar i karrierës me kohë të pjesshme,

- në shkollë prej 351-1000 nxënës, zgjedhet një këshilltar karriere me kohë të plotë, dhe

- në shkollë me mbi 1000 nxënës, zgjedhen dy këshilltarë të karrierës me kohë të plotë.

       Drejtori i institucionit, konform nevojave për zbatimin e pandërprerë  të procesit edukativo-arsimor dhe pa shkaktuar implikime shtesë financiare, mund të shpërndajë angazhimin në punë edhe të disa këshilltarëve të karrierës, me ç'rast orët e punës të përcaktuara në paragrafin (3) të këtij neni nuk mund të tejkalohen.
     Në shkollat ​​e mesme ku mësimdhënia zbatohet në më shumë se një gjuhë mësimore, drejtori i shkollës duhet të bëjë  shpërndarje të drejtë dhe proporcionale të angazhimit në punë të këshilltarëve të karrierës, në përputhje me përfaqësimin e gjuhëve të mësimdhënies. Në këtë drejtim, secilit këshilltar të karrierës duhet t'i caktohet të paktën gjysma e orëve të punës me kohë të plotë, dhe angazhimi total i të gjithë këshilltarëve të karrierës nuk mund të kalojë orët e punës të përcaktuara në paragrafin (3) të këtij neni.
                                   Kushtet për zgjedhjen e  këshilltarit të  karrierës
Neni 7
Këshilltari i karrierës zgjidhet nga radhët e mësimdhënësve të punësuar me kohë të pacaktuar në shkollë, në bazë të analizës së kryer paraprake në nivel shkolle, përkatësisht në komunë/qyteti i Shkupit dhe pa shkaktuar financime të reja për kuadrin e mësimdhënësve.
Këshilltarë për  karrierë mund të zgjedhet mësimdhënësi i cili i plotëson kushtet në vazhdim:

- të jetë i punësuar me kohë të pacaktuar në shkollë ose në shkollë tjetër në të njëjtën komunë, përkatësisht në qytetin e Shkupit;

- të ketë përfunduar arsimin e lartë;

- të ketë të paktën pesë vjet përvojë pune si mësimdhënës  dhe

         - të ketë përfunduar trajnimin si këshilltar për karrierë  dhe të posedojë diploma, vërtetime  ose certifikata për trajnime. 

Nëse mësimdhënësi nuk posedon diploma, vërtetime ose certifikata për trajnime përkatëse ai/ajo është i detyruar të ndjekë trajnimin përkatës dhe të marrë diploma, vërtetime  ose certifikata brenda një viti.

Raporti për punën

Neni 8

Aktvendimin për sistemimin e mësimdhënësit  në vendin e punës si këshilltar për karrierën e nxënësve e sjell drejtori i shkollës, më së voni tre ditë pas marrjes së propozimit nga këshilli i mësimdhënësve  të shkollës.

               Këshilltari i karrierës një herë në vit dorëzon raport  për punën deri te drejtori dhe Këshilli i shkollës

       Neni  9

Kjo rregullore hynë në fuqi ditën e nesërme nga dita e sjelljes së tij.
Nr.

2025 

Shkup,

Министерка за образование и наука, 

                                                                                                        Ministre e Arsimit dhe Shkencës 
                                                                                                        проф. д-р Весна Јаневска

Shtojca nr . 1
Evidencë për pjesëmarrjen e nxënësve në procesin e këshillimit për karrierë
	Nr.rendor
	Emri dhe mbiermi i nxënësit 
	Klasa
	Data e pjesëmarrjes
	Lloji i këshillimit (individual/grup)
	Përshkrim i shkurtër i aktivitetit
	Këshilltari për karrierë

	1.
	
	
	
	
	
	

	2.
	
	
	
	
	
	

	3.
	
	
	
	
	
	


Kjo tabelë plotësohet dhe ruhet rregullisht nga këshilltari i karrierës
Shtojca nr.2

Plani individual i karrierës së nxënësit
	Informacion bazë për nxënësin


	emri dhe mbiemri
	

	klasa
	

	shkolla
	

	kontakti (tel./e-email)
	

	udhëheqësi i klasës
	

	Vetëvlerësimi i nxënësit

	interesat, anët e forta, aftësitë, vlerat:

	

	

	

	Synimet e karrierës së nxënësit

	anët e forta:

	

	anët e dobëta: 

	

	Aktivitetet dhe mbështetja

	mësim  praktik:

	

	këshillime:

	

	vizita:

	

	trajnime:

	

	Udhëzimet drejt arsimimit të mëtejshëm ose punësimit

	

	

	

	

	

	Ndjekja e karrierës së mëtejshme (gjashtë muaj pas përfundimit të arsimit të mesëm)

	Nxënësi e vazhdoi karrierën e tij:

	☐ Në tregun e punës

	☐ Duke vazhduar arsimimin e tij

	Nëse është i punësuar:

	Titulli i vendit të punës: _______________________________________

	Emri i punëdhënësit: ___________________________________________

	A jeni të kënaqur me  vendin e punës?

	☐ Po

	☐ Pjesërisht 

	☐ Jo

	A ju ndihmoi këshillimi për karrierë në shkollë gjatë vendimit dhe punësimin tuaj?

	☐ Po

	☐ Pjesërisht

	Nëse ka vazhduar me arsimimin

	Emri i institucionit të arsimit të lartë: _________________________

	Programi i studimit/Fakulteti: _____________________________________

	A jeni të kënaqur me zgjedhjen tuaj të studimeve?

	☐ Po

	☐ Pjesërisht

	☐ Jo

	A ju ndihmoi këshillimi për karrierën në shkollë në zgjedhjen e studimeve tuaja?

	☐ Po

	☐ Pjesërisht


 Nënshkrimi i nxënësit:_____________________
 Nënshkrimi i këshilltarit të karrierës_______________
 Data e përgatitjes_______________________

1

